
Ritgerðin fjallar um einkenni stuttra samtímaástarsagna sem Íslendingar fá að kynnast í Rauðu 

seríu Ásútgáfunnar. Sögurnar eru allar fengnar frá kanadísku útgáfunni Harlequin Enterprises 

og eru flokkaðar í undirflokkana Ást & afbrot, Ástarsögur, Sjúkrahússögur og Örlagasögur. 

Sögur þessara flokka eru allar byggðar upp á sama hátt og hafa einkenni sem eru lesendum 

kunnugleg. Einkennin felast í sérstakri orðræðu ástarsagna, klisjum og ákveðinni formúlu en 

ástarsögur eru hluti formúlubókmennta.  

Höfundur ritgerðarinnar hefur sett fram formúlu stuttra samtímaástarsagna sem notuð 

er við greiningu á einni bók úr hverjum undirflokki Rauðu seríunnar. Tuttugu og ein bók úr 

Rauðu seríunni er til athugunar á einkennum sagnanna. Sýnd eru dæmi úr þeim um orðræðu 

ástarsagna og algengar klisjur þeirra eru dregnar fram.  

Stuðst er við skrif Jayne Ann Krents og fleiri höfunda úr bókinni Dangerous Men and 

Adventurous Women: Romance Writers on the Appeal of the Romance, Pamela Regis í A 

Natural History of the Romance Novel, Sarah Wendell og Candy Tan í Beyond Heaving 

Bosoms: The Smart Bitches‘ Guide to Romance Novels ásamt fleiri. 

   

 


